
Yn ystod y Viva
Pan gewch wahoddiad i'r ystafell cymerwch eich amser i setlo yn y sedd sydd wedi ei chadw i chi. Mae'n bwysig eich bod yn teimlo'n gyfforddus a bod gennych bopeth sydd ei angen arnoch.
Fel arfer bydd y Cadeirydd yn eich cyflwyno i'r panel ac efallai y bydd yn egluro wrthych sut mae'r panel yn bwriadu strwythuro'r viva.
Sylwch NAD yw'r cadeirydd yn rhan o'ch panel arholi, maent yn gwneud yn siŵr bod y viva yn cael ei gynnal yn briodol. Os oes angen seibiant arnoch, gofynnwch i'r cadeirydd a byddant yn hwyluso hynny.
Fel arfer bydd y panel yn gofyn cwestiwn maent yn gobeithio bydd yn gwneud i chi deimlo'n gyfforddus megis pam fod gennych ddiddordeb yn yr astudiaeth a ddewiswyd gennych.
Os nad ydych yn siŵr eich bod wedi deall y cwestiwn, cewch ofyn i'r panel aralleirio'r cwestiwn a/neu egluro beth maen nhw wedi ei ofyn. Gallwch hefyd wirio gyda'r panel drwy ofyn 'ydy hynny'n ateb eich cwestiwn?'.
Mae croeso i chi ysgrifennu rhywbeth os ydych yn dymuno.

Viva Voce - Arholiad Llafar


Dyma ffordd i ddangos dyfnder  gwybodaeth eich ymchwil a’ch taith ymchwil dros gyfnod eich astudiaethau. Mae’n naturiol y bydd yna ychydig o nerfusrwydd ond mae yna lawer y gallwch ei wneud i baratoi ar gyfer eich viva.





Cofiwch pan mae’n dod i MPhil neu PhD (mae yna viva ar gyfer y ddau) chi fydd y person fydd yn gwybod fwyaf yn yr ystafell am eich ymchwil.





Hysbysiadau





Cyn eich viva:





Nodwch a ydych yn dymuno i aelod o’ch tîm goruchwylio fod yn bresennol ar gyfer y canlyniad. Mae presenoldeb goruchwyliwr ar gyfer y canlyniad angen ei gymeradwyo gennych chi a’r panel viva cyn yr arholiad.


Rhowch fanylion os ydych yn dymuno i addasiadau rhesymol


gael eu gwneud i’r Hysbysiad o Fwriad i Gyflwyno Traethawd Gradd Ymchwil. Bydd ceisiadau'n cael eu hadolygu gan y tîm ymchwil a'r tîm Cymorth Cynhwysiant ac Anabledd.





Paratoadau





Efallai bod rhai o'r pethau hyn yn swnio'n amlwg ond mae'n werth eu cofio:





Gwnewch yn siŵr bod gennych rif cyswllt rhywun (goruchwyliwr fel arfer) y gallwch eu hysbysu yn yr achos annhebygol y byddwch yn hwyr.


Dewch â chopi o'ch traethawd ymchwil (gyda'r un tudalennu â'r un a anfonwyd at eich arholwyr).


Dewch â llyfr nodiadau, beiro sy'n gweithio a diod mewn cwpan gadarn i osgoi colli unrhyw hylif!


Mae damweiniau diodydd yn achosi straen di-angen. Copïau o unrhyw gyhoeddiadau all fod gennych ac unrhyw 'stwff' cefnogi na roddwyd yn eich traethawd ymchwil, fel bo'n briodol





Awgrymiadau Ardderchog Viva Voce


Gwnewch yn siŵr eich bod yn cyrraedd yn gynnar. Nid ydych eisiau'r straen o fod yn sownd mewn traffig. Gallwch bob amser ddod o hyd i rywle tawel i eistedd gyda choffi neu de wrth i chi aros.





Efallai y byddwch yn dymuno gwneud trefniadau i gwrdd ag un o'ch goruchwylwyr, yn enwedig os byddent yn mynychu ar gyfer y canlyniad.





Ewch at yr ystafell ac aros y tu allan rhyw 20 munud cyn amser dechrau'r viva. Peidiwch â chnocio i ddweud wrth y panel eich bod yno. Fe ddaw'r Cadeirydd allan i weld a ydych yn bresennol.





Cofiwch:


Bydd rhai paneli yn mynd drwy'ch traethawd ymchwil gyda chi. Os oes cwestiwn am dudalen benodol, cewch droi i’r dudalen honno yn eich copi chi a chymryd munud neu ddau i ddarllen yr adran. Nid oes disgwyl i chi gofio popeth sydd yn eich traethawd ymchwil yn fanwl. Paratowch ac ail ddarllen eich traethawd ymchwil. Gweithiwch gyda'ch goruchwylwyr i feddwl am gwestiynau posibl y gellid eu gofyn.


Cyn y viva gadewch i'ch goruchwyliwr wybod a ydych yn dymuno iddynt fod yn bresennol ar gyfer canlyniad y viva. Os ydych yn dymuno i'ch goruchwyliwr fod yn bresennol ar gyfer y canlyniad, hysbyswch y Cadeirydd o flaen llaw fel y gallent gadarnhau gyda'r panel arholi.





Ewch i un o sesiynau hyfforddi Datblygu Ymchwilwyr ar 'Sut i oroesi eich viva'.





Ar ôl y viva


Unwaith mae'r viva wedi dod i ben:





Gofynnir i chi adael yr ystafell. Bydd y panel wedyn yn trafod y canlyniad. Peidiwch â gorfeddwl am ba mor hir mae gofyn i chi aros. Mae'n dibynnu.





Yna gofynnir i chi ddod yn ôl i'r ystafell. Bydd y goruchwyliwr yn cael gwahoddiad i ymuno bryd hynny os ydych yn dymuno iddynt fod yn bresennol ar gyfer y canlyniad, cyn belled â'ch bod wedi hysbysu'r panel cyn dyddiad y viva.





Byddwch yn cael y canlyniad ar ôl i chi gael eich galw'n ôl i'r ystafell.





Ar ôl y viva


Byddwch yn cael syniad o'r newidiadau sydd eu hangen. Peidiwch â cheisio cofnodi'r rhain. Bydd y newidiadau sy'n rhaid i chi eu gwneud yn cael eu rhoi i chi'n ysgrifenedig ar ôl y viva (cyn pen 5 diwrnod fel arfer) Efallai y bydd y panel yn newid ei feddwl ynghylch yr hyn mae am i chi ei wneud wrth ysgrifennu'r adroddiad.





Os nad ydych yn cytuno â rhai o'r newidiadau a nodwyd, nid yn ystod y viva yw'r amser i drafod y rhain ond yn hytrach gyda'ch goruchwylwyr a rôl i'r digwyddiad ddod i ben.





Cofiwch fod eich tîm goruchwylio yno i'ch cynorthwyo drwy'r newidiadau a dylech barhau i gwrdd â nhw a chwblhau RDC5s.










